
Nr. 467. 744 7. ágúst 1981. 

Jafnframt er ráðuneytinu heimilt, að fenginni umsögn Sambands ísl. sveitar- 
félaga, að miða aukaframlag dreifbýlissveitarfélags skv. reglugerð þessari við lands- 
meðaltal skattgjalda, séu lögbundin útgjöld þess óeðlilega há miðað við fjárhagsgetu 
þess. AL 

Ráðuneytinu er heimilt að veita sérstakt aukaframlag úr Jöfnunarsjóði til að 
greiða fyrir sameiningu sveitarfélaga skv. lögum nr. 70/1970. 

Reglugerð þessi er sett skv. heimild í 47. gr. laga nr. 73 frá 26. nóvember 1980 
um tekjustofna sveitarfélaga og kemur til framkvæmda við veitingu aukaframlaga 
á árinu 1981. 

Félagsmálaráðuneytið, 7. ágúst 1981. 

F.h.r. 

Hallgrímur Dalberg. 

Lára Hafliðadóttir. 

Nr. 468. 7. júlí 1981. 
REGLUGERÐ 

um breytingu á reglugerð nr. 446 9. október 1975 um gatnagerðargjöld 

í Hafnarfirði. 

1. gr. 
2. og 3. mgr. 2. gr. reglugerðarinnar orðist svo: 
Gjaldið skal vera svo sem hér segir: 

1. Einbýlishús # ...............0.0........ kr. 77 125,00 pr. hús 
2. Raðhús, parhús og tvíbýlishús ........ — 58 985,00 pr. íbúð 
3. Þríbýlishús og þétt byggð ............ — 38560,00 pr. íbúð 
4. Fjölbýlishús  ..............0....0.0.... — 12340,00 pr. íbúð 
5. Atvinnuhúsnæði .................... — 217,60 pr. m? í gólffleti húss 
6. Önnur mannvirki  .................. — 217,60 pr. m?í gólffleti mannv. 

Gjöld skv. grein þessari eru miðuð við vísitölu byggingarkostnaðar 682 stig og 
hækka eða lækka í sama hlutfalli og vísitala byggingarkostnaðar breytist. 

2. gr. 
6. gr. reglugerðarinnar orðist svo: 

Af lóðum fyrir atvinnuhúsnæði í iðnaðar- og þjónustuhverfum kaupstaðarins, 
sem veitt hefur verið byggingarleyfi fyrir 1. ágúst 1981 og lóðarhafar hafa ekki greitt 
gatnagerðargjald miðað við bundið slitlag, skulu lóðarhafar greiða sérstakt gjald til 
Hafnarfjarðarkaupstaðar, sem varið skal til greiðslu kostnaðar við að setja bundið 

slitlag á götur og til lagningar sangstétta. 

Gjaldið skal vera kr. 46.40 pr. m? húss og miðast það við vísitölu byggingar- 
kostnaðar 682 stig og hækkar eða lækkar í sama hlutfalli og vísitala byggingar- 
kostnaðar breytist. 

Gjald skv. grein þessari fellur í gjalddaga einum mánuði eftir að bundið slitlag 
hefur verið lagt á götu þá eða götukafla, sem lóðin telst við. Standi atvinnuhúsnæði 
í iðnaðar- eða þjónustuhverfum við götu, sem þegar hefur verið malbikuð skal gjald- 
dagi gijaldsins miðast við frásang sötu os sangstétta. 

Bæjarráði er heimilt að veita húseigendum greiðslufrest á hluta gjaldsins. Ef 
gjaldið er ekki greitt eða um það samið á gjalddaga reiknast á það frá gjalddaga 
dráttarvextir á sama hátt og hjá lánastofnunum.

3. gr. 
Núverandi 6. gr. reglugerðarinnar verður 7. gr. 

Reglugerðarbreyting þessi, sam samin er og samþykkt af bæjarstjórn Hafnar- 
fjarðar, staðfestist hér með samkvæmt lögum nr. 51/1974 til þess að öðlast gildi 

þegar í stað. 

Félagsmálaráðuneytið, 7. júlí 1981. 

F.h.r. 

Jón S. Ólafsson. 0 
Jón Sigurpálsson. 

13. júlí 1981. Nr. 469. 
SAMÞYKKT 

um hundahald í Kaldrananeshreppi. 

1 . gr. 
Hundahald er aðeins heimilt á lögbýlum í Kaldrananeshreppi. 

2. gr. 
Sveitarstjórn er heimilt að veita einstaklingum í sveitarfélaginu, sem ekki búa 

á lögbýlum, undanþágu til hundahalds, með eftirfarandi skilyrðum. 

a. Hundurinn skal skráður á skrifstofu hreppsins og þar fær eigandi hundsins 
afhenta merkta plötu, sem jafnan skal vera í ól um háls hundsins. 

b. Skylt er hundeiganda að hafa hund sinn ábyrgðatryggðan hjá viðurkenndu vá- 
tryggingafélagi, þannig að tryggt sé að trygginsin taki til alls tjóns, sem hundur 
kann að valda, án nokkurra óeðlilsgra skilyrða að mati sveitarstjórnar. 

c. Hundurinn skal aldrei ganga laus á almannafæri, heldur vera í taumi í fylgd 
með aðila, sem hefur fullt vald yfir honum. Eigi er heimilt að hafa með sér hunda 

inn í skólahús, almennar skrifstofur, samkomuhús, leikvelli eða verslanir svo 
og starfsstöðvar, hverju nafni sem þær nefnast þar sem úrvinnsla, meðferð 
eða geymsla matvæla á sér stað. 

d. Leyfi fyrir einstökum hundum er jafnan háð því, að þeir raski eigi ró hrepps- 
búa og séu hvorki þeim, né öðrum til óþæginda. Skilyrði fyrir hundahaldi í 
sambýlishúsum er að allir forráðamenn íbúða samþykki slíkt og skal leggja 
fram skriflegt samþykki þar um við skráningu hunds, er gildir þar til sveitar- 
stjórn berst skrifleg afturköllun frá einhverjum íbúðareiganda. 

e. Hundaeiganda ber að hlíta að öðru leyti lögum og reglum er hundahald varða, 
þar á meðal reglum um hreinsun hunda og greiðslu hundaskatts, svo og fyrir- 
mælum heilbrigðisnefndar. 

3. gr. 
Eigendum hunda á lögbýlum er skylt að sjá til þess að hundar flækist ekki um 

lausir, raski ró manna eða verði mönnum til óþæginda. Flækingshundar skulu teknir 
úr umferð gefi eigandi sig ekki fram eða vitji hunds innan tveggja sólarhringa er 
heimilt að lóga viðkomandi hundi þegar í stað. Hundar sem ráðast á menn eða 
skepnur skal fjarlægja og lóga þeim þegar í stað. 

4. gr. 
Lögreglustjóri og heilbrigðisnefnd hafa eftirlit með hundum skv. samþykkt 

þessari og skulu tilkynna hreppsnefnd án tafar um allar kærur sem þeim berast vegna 
fa 

meintra brota á samþykktinni.


